PROGETU "HOME CARE PREMIUM"
Est un'agiudu econòmicu po servìtzius de assistèntzia in domu po dipendentis pùblicus e pensionaus INPS, (INPDAP bècia), po is pobiddus e pobiddas intzoru e po is familiaris de primu gradu non autosuficientis.

06/05/2013 11:22 - Si podint finantziai a su prus fintzas a 150 interventus po totu s'àmbitu PLUS: cumunus de Cuartu Sant'Aleni, Burcei, Maracalagonis, Sìnnia, Dolianova, Serdiana, Donori e Solèminis. 
Innoi asuta podeis agatai informatzionis, indiritzus e referentis po custu progetu.

- Cumunu de SOLEMINIS, Bia Chiesa 18, Tel: 070 7499025, e-mail servsoc.soleminis@libero.it;

- Cumunu de BURCEI c/o Fondazione POLISOLIDALE, Bia della Libertà 141 Tel: 070 8007600, e-mail areamm@polisolidale.it, c/o Ufìtzius Cumunalis bia Progresso Burcei, Tel: 070 73703318;

- Cumunu de DOLIANOVA, Pratza Brigata Sassari, Tel: 07074493321, e-mail sociale@comune.dolianova.ca.it; 

- Cumunu de DONORI, Pratza Italia 11, Tel: 070981020, e-mail servsociali.donori@tiscali.it;

- Cumunu de MARACALAGONIS c/o Fondazione POLISOLIDALE, bia della Libertà 141, Tel: 0708007600, e-mail areamm@polisolidale.it; 

- Cumunu de CUARTU SANT'ALENI, bia Cilea 15–19, Tel: 07083409712, e-mail a.loddoni@comune.quartusantelena.ca.it; 

- Cumunu de SERDIANA, bia Mons. Saba, Tel: 0707441218, e-mail servizisociali@comune.serdiana.ca.it; 

- Cumunu de SINNIA c/o Fondazione POLISOLIDALE, Bia della Libertà 141, Tel: 070 8007600 areamm@polisolidale.it

BARRALI: avisu SpiaggiaDay

S'Aministratzioni Cumunali, impari a sa Cooperativa AGAPE, est aparicendi po s'istadi animatzioni e giogus po is pipius e su Spiaggia Day. Po ndi sciri de prus ligei s'avisu de su Cumunu.

10/06/2013 11:52 - CUMUNU DE BARRALI
C.A.P. 09040 PROVÌNCIA DE CASTEDDU Bia Casteddu n° 9
Tel. 070/9802631 -- FAX 9802535

UFÌTZIU PO IS POLÌTICAS SOCIALIS

S'Aministratzioni cumunali bolit apariciai su servìtziu spiaggia-day po s'annu 2013 (est a nai acumpangiamentu e animatzioni in sa plàia) po is pipius chi tengant de 6 annus (fatus o de fai innantis chi acabbit su 2013) a 13 annus (o chi fatzant sa classi tertza de sa scola segundària de primu gradu).

Po custu servìtziu, chi incapas nc'at a essi de su 15 a su 26 de su mesi de arxolas, si ponit in contu su viàgiu po is iscritus de Barrali a mari (8 de a mengianu), is atividadis de animatzioni in sa plàia, su smurzu, su servìtziu dòcia e su viàgiu po torrai de mari a Barrali (a is duas de apusti pràngiu).
Po sciri su nùmeru de chini at a pigai parti e po podi apariciai beni totus is proceduras po arrendai su servìtziu, seis invitaus a fai sa scheda de adesioni e a dda portai a s'Ufìtziu po is Servìtzius Socialis, no prus a tardu de su 15/06/2013. 

Po àteras informatzionis podeis andai a s'Ufìtziu po is Servìtzius Socialis.


BARRALI, 28.05.2013

Su Responsàbili de su Servìtziu
F.to Dott.ssa Galasso Margherita

[Origini: Cumunu de Barrali]

UNIONI DE IS CUMUNUS: bandu de gara
Su 28 de su mesi de làmpadas 2013, a mesudì, est ordinada procedura aberta po arrendai su Servìtziu de Tesoreria Cumunali de s'Unioni de is Cumunus de su Partiolla e Campidanu de Bàsciu.

12/06/2013 10:27 - Est ordinada una procedura aberta, po su 28/06/2013, a mesudì, po s'arrendadura de su Servìtziu de Tesoreria Cumunali, de s'Unioni de is Cumunus de su Partiolla e Campidanu de Bàsciu, po cincu annus.

CIG: Z7C0A1A8B1.
Base d'asta €. 9.000,00.

Atributzioni segundu su critèriu de s'oferta mellus, cunforma a s'art. 83 de su D.Lgs. 163/2006 e a is normas postas in su disciplinari de gara. Sa scadèntzia po presentai is ofertas a s'Ufìtziu Protocollo est sa una (13.00) de su 27/06/2013. 
Su Bandu de Gara interu, cun su Disciplinari, si podit agatai in su situ www.unionecomuniparteolla.ca.it in sa setzioni Albu Pretòriu online e in su situ www.regione.sardegna.it.

Po ndi sciri de prus: Ufìtziu Finantziàriu tel. 0707449318;
mail contabilità@unionecomuniparteolla.ca.it.

[Origini: Servizio Ragioneria UCP]

